                                  Ո Ր Ո Շ ՈՒ Մ
           Կատարողական վարույթը կասեցնելու մասին
26.03.2015թ.


                                                                                        ք. Աշտարակ 

ԴԱՀԿ ծառայության Արագածոտնի մարզային բաժնի հարկադիր կատարող, արդարադատության լեյտենանտ Բ.Մանուկյանս ուսումնասիրելով 03.11.2014թ. հարուցված թիվ 02-7407/14 կատարողական վարույթի նյութերը
                                   Պ Ա Ր Զ Ե Ց Ի
ՀՀ Երևան քաղաքի Կենտրոն և Նորք-Մարաշ վարչական շրջանների ընդհանուր իրավասության դատարանի կողմից 30.07.2014թ. տրված թիվ ԵԿԴ/0346/17/14 կատարողական թերթի համաձայն պետք է՝ պատասխանողներ Ա/Ձ Վազգեն Բունիաթյանից և Սամվել Բունիաթյանից համապարտության կարգով հօգուտ «Յունիբանկ» ՓԲԸ-ի բռնագանձել 64 049.76 ԱՄՆ դոլարին համարժեք ՀՀ դրամ: Վարկի մայր գումարի չմարված մնացորդին՝ 60 541.75 ԱՄՆ դոլարին համարժեք ՀՀ դրամի չմարված մնացորդին հաշվեգրել և բռնագանձել տոկոսներ՝ տարեկան 14 տոկոս տոկոսադրույքով՝ սկսած 03.12.2013թ.-ից մինչև վարկի գումարների փաստացի վճարման օրը:Վարկի գումարի ժամկետանց մնացորդին, այդ թվում նաև 02.12.2013թ.-ից հետո ժամկետանց դարձող մնացորդին հաշվեգրել և բռնագանձել Վարկային պայմանագրի 1.6 կետով նախատեսված տույժեր՝ յուրաքանչյուր ուշացրած օրվա համար ժամկետանց գումարների 0,2 տոկոսի չափով՝ սկսած 03.12.2013թ.-ից մինչև վարկի գումարի փաստացի վճարման օրը:Վարկային պայմանագրով նախատեսված ժամկետներում չվճարված տոկոսագումարների նկատմամբ հաշվեգրել և բռնագանձել Վարկային պայմանագրի 1.5 կետով նախատեսված տույժեր՝ յուրաքանչյուր ուշացրած օրվա համար ժամկետանց տոկոսագումարների 0,2 տոկոսի չափով՝ սկսած 03.12.2013թ.-ից մինչև ժամկետանց տոկոսագումարների փաստացի վճարման օրը: Բռնագանձել 389 541.40 ՀՀ դրամ՝ որպես Հայցվորի կողմից նախապես վճարված արբիտրաժային վճարի գումար: Գումարների բռնագանձումը տարածել վարկային պարտավորությունների կատարումն ապահովելու նպատակով գրավադրված և պատասխանողներին սեփականության իրավունքով պատկանող ՀՀ, Արագածոտնի մարզ, ք.Աշտարակ, Ս.Շահազիզի փողոց, թիվ 17 բնակելի տուն հասցեում գտնվող անշարժ գույքի, ինչպես նաև պատասխանողներ Ա/Ձ Վազգեն Բունիաթյանին և Սամվել Բունիաթյանին սեփականության իրավունքով պատկանող գույքի և դրամական միջոցների վրա:
Պարտապանից պետք է բռնագանձել  նաև բռնագանձման ենթակա գումարի 5 տոկոսը՝ որպես կատարողական գործողությունների կատարման ծախս։
 Կատարողական գործողությունների կատարման ընթացքում 08.12.2014թ. հարկադիր էլեկտրոնային աճուրդի էր ներկայացվել պարտապաններ` Վազգեն Բունիաթյանին, Սամվել Բունիաթյանին   և Մարինե Բունիաթյանին համատեղ սեփականության իրավունքով պատկանող ՀՀ Արագածոտնի մարզ,  ք.  Աշտարակ Ս. Շահազիզի փողոց 17 հասցեում գտնվող  բնակելի տունը  ընդամենը 42.474.750 ՀՀ դրամ մեկնարկային գնով, գնորդ չլինելու պատճառով մեկնարկային գինը նվազել է և կազմում է 30.964.092,7 դրամ:
 Պարտապաններին պատկանող բռնագանձման ենթակա այլ գույք, դրամական միջոցներ չեն հայտնաբերվել և ի հայտ են եկել սնանկության հատկանիշներ:
Վերոգրյալի հիման վրա և ղեկավարվելով «Սնանկության մասին» ՀՀ օրենքի 6-րդ հոդվածի 2-րդ մասով, «Դատական ակտերի հարկադիր կատարման մասին» ՀՀ օրենքի 28-րդ հոդվածով և 37-րդ հոդվածի 1-ին մասի 8-րդ կետով.
                                      Ո Ր Ո Շ Ե Ց Ի
    Կասեցնել 03.11.2014թ. հարուցված թիվ 02-7407/14 կատարողական վարույթը 60-օրյա ժամկետով.

  Առաջարկել պահանջատիրոջը և պարտապանին նրանցից որևէ մեկի նախաձեռնությամբ 60-օրյա ժամկետում սնանկության հայց ներկայացնել դատարան.

      Սույն որոշումը երկու աշխատանքային օրվա ընթացքում հրապարակել www.azdarar.am ինտերնետային կայքում.

Որոշման պատճենն ուղարկել կողմերին.

Որոշումը կարող է բողոքարկվել ՀՀ վարչական դատարան կամ վերադասության կարգով` որոշումը ստանալու օրվանից տասնօրյա ժամկետում:
ՀԱՐԿԱԴԻՐ ԿԱՏԱՐՈՂ`                                           Բ. ՄԱՆՈՒԿՅԱՆ     






                                                                                                                                                                                 
